
ஜயத்வியம் வஸுந்த⁴ரா ஜயத்வியம் வஸுந்த⁴ரா

ஜயத்வியம் வஸுந்த⁴ரா ஜயத்வியம் வஸுந்த⁴ரா ।
ரகோ⁴ரியம் யதோ³ரியம் குரோரியம் வஸுந்த⁴ரா ॥
அநந்தலோகதோऽபி ஶாந்திதா³யிநீ க³ரீயஸீ ।
புரந்த³ரஸ்ய வஜ்ரதோऽபி புஷ்கலம் த்³ரு’டீ⁴யஸீ ॥
வயம் யதீ³யரக்ஷணே நிரந்தரம் புரஸ்ஸரா:।
துஷாரஶைலமாண்டி³தா ஜயத்வியம் வஸுந்த⁴ரா ॥ 1॥
ந ஹிந்த³வோ மஹாமதா³ ந நாநகாவலம்பி³ந:।
ந ஶாக்தஶைவதாந்திகா ந ஜைநபௌ³த்³த⁴யோகி³ந:॥
பரஸ்பரம் ப்ரு’த²ங்மதா ந வர்ததேऽந்யதா² த⁴ரா ।
ரு’தம்ப⁴ரா ஸநாதநீ ஜயத்வியம் வஸுந்த⁴ரா ॥ 2॥
முகே² ஜயத்⁴வநிஸ்ததா² கரே த்ரிவர்ணகத்⁴வஜ:।
பத³த்³வயே த்³ரு’டா⁴ க³ர்திக³லே விசஞ்சலஸ்ரஜ:॥
வயம் ப்ரப⁴ஞ்ஜநோபமா அராதிரோத⁴தத்பரா:।
ஶகாரிஶௌர்யரக்ஷிதா ஜயத்வியம் வஸுந்த⁴ரா ॥ 3॥
ந து³ர்நயம் ஸஹாமஹே ந து³ர்நயோ விசீயதே ।
ஸ்வராஷ்ட்ரகௌ³ரவோசிதம் ஹி கேவலம் வித்³யீயதே ॥
வயம் ப்ரயாணக³த்வரா: ப்ரதிக்ஷணம் ப்ரஸ்ரு’த்வரா ।
ஸுரைரபி ப்ரபா⁴விதா ஜயத்வியம் வஸுந்த⁴ரா ॥ 4॥
வயம் ஹி லோகதாந்த்ரிகா ரு’தைகபக்ஷபாதிந:।
ஸுஹ்ரு’த்தமா: பரந்து வைரிணாம் க்ரு’தேऽதிதாபிந:॥
ந பே⁴த³த³ர்ஶிநோவயம் ந சாபி வ்ரு’த்தமத்ஸரா:।
த்ரிலோகதோ மஹீயஸீ ஜயத்வியம் வஸுந்த⁴ரா ॥ 5॥

-அபி⁴ராஜ டா³ॅ ராஜேந்த்³ர மிஶ்ர

